
Paċi u Ġid

“ Young love needs to keep 
dancing towards the future with 

immense hope.”

Amoris Laetitia
Pope Francis



Il-messaġġ tal-Madre Provinċjali
 Sr Josephine Xuereb

Għeżież qarrejja,

Ix-Xahar ta’ Frar jimla’ l-bjar jgħid il-Malti.  Matul dan ix-xahar ix-xita li 
tagħmel tħalli ħafna frott fl-art.  Dan inqabblu ħafna mal-ħajja tan-nisrani.  
Alla dejjem lest li jixħet fuqna ħafna grazzji.  Kemm huwa importanti li 
qalbna tkun art għammiela biex fiha tilqa’ l-grazzji li Alla jixħet fuqna.  

Għadna kemm spiċċajna s-Sena tal-Ġublew tal-Ħniena u nistgħu ngħidu li kienet sena tassew 
mimlija grazzji għal min kien ippreparat biex jilqagħhom.

Il-Papa Franġisku mat-tmiem ta’ din is-sena qalilna li issa trid tibda 
l-ħidma tagħna biex inkunu disponibbli li nilqgħu l-Ħniena t’Alla 
lejna, u li neżerċitaw il-ħniena lejn il-proxxmu tagħna.  Dan 
il-Papa huwa kbir mhux għad-diskorsi sbieħ li jagħmel daqs 
kemm għall-fatti.  Huwa jpoġġi fil-prattika dak li huwa jgħid.  
Huwa ta’ eżempju kbir għalina l-insara li nkunu xhieda tal-ħniena 
bl-għemejjel u l-imġieba tagħna.  Bħal Papa Franġisku rridu 
nkunu minn tal-ewwel li nuru ħniena lejn il-batut, l-emarġinat 
u tant persuni li ngħixu magħhom, ngħaddu minn ħdejhom u 
lanqas nindunaw bil-bżonnijiet tagħhom.

Ejjew fuq l-istedina tal-Papa Franġisku nkunu protagonisti 
fl-għemejjel ta’ ħniena.  L-ewwel u qabel kollox nib-

dew minn dawk ta’ madwarna, mal-anzjani tagħna li xi 
drabi jħossuhom abbandunati u waħedhom, mat-tfal 
u ż-żgħażagħ li jkunu qed jistennew min jifhimhom, 

mal-ġenituri billi ma nħalluhomx ħsiebhom fina għax 
ma jafux minn xiex għaddejjin, nitimgħu lil min hu 
bil-ġuħ u tant għemejjel oħra. F’kelma waħda ejjew 

naraw fil-proxxmu tagħna l-wiċċ ta’ Kristu u nkunu ta’ 
                          spalla għalih.  Minn hemm ningħarfu li aħna tassew insara!

          Tagħkom f’Ġesù Kristu l-Maħbub,
           Sr Josephine Xuereb
           Superjura Provinċjali



3                                                                                            Paċi u Ġid 

Dan l-aħħar, waqt li kont qiegħed nara ftit l-ittri li kitbet il-Fundatriċi 
tal-Kongregazzjoni tas-Sorijiet Franġiskani tal-Qalb ta’ Ġesù, 
il-Venerabbli Margerita De Brincat, iltqajt ma’ ittra minn tagħha li tefgħetni 
f’baħar ta’ riflessjoni. Qiegħed nirreferi għall-ittra 50.

Il-kuntest ta’ din l-ittra kien wieħed ta’ tbatija li kienet qiegħda titlob solidarjetà. Fil-fatt 
il-Madre tagħti sehemha fi tbatijiet u fiċ-ċirkustanzi diffiċli li jgħaddu minnhom l-oħrajn. 
L-aktar id-direttur spiritwali tagħha. Imdawwar kif kien mill-ġrajjiet drammatiċi tal-gwerra huwa 
wkoll ħass it-toqol tal-esperjenza. Għalhekk il-Madre, ta’ omm li kienet, offrietlu spalla. U, f’din 
l-ittra partikulari, tgħidlu xi ħaġa li tassew tagħmel sens għalina, illum, fil-battalji li nħabbtu 
wiċċna magħhom kuljum.

“L-istennija twila ta’ l-aħbarijiet tiegħek tħassibni ħafna. Għalkemm inħossni dgħajfa 
ħafna,nagħmel il-ħila u nistaqsik l-aħbarijiet preċiżi u ma nafx x’ġegħlni naħseb dan. 

It-Twajjeb Ġesù tagħna donnu mmuta, ma jgħid xejn ... B’danakollu aħna nintelqu kollna kemm 
aħna fil-ħarsien patern tiegħu li qatt ma jiġi nieqes. Min jaf kif inti f’dan il-biża’ tremend? 

Kif inti? Iktibli mqar żewġ versi. Oh, kif, il-ħelu Fiat! f’dawn il-waqtiet hekk ta’ niket, jikkalma 
r-ruħ tagħna u jidrob direttament il-Qalb l-aktar ħelwa ta’ Ġesù tagħna!!Nibqgħu mitluqin għal 
kollox f’dak il-Ħdan Patern! Minn għandu jkollna l-għajnuna u l-qawwa ħalli bil-ferħ naslu 
għall-għaqda intima miegħu ... Kuraġġ, għażiż Padre, il-Mulej jagħmel li ngħixu ta’ fqar li aħna, 
fil-biża’ bla jaqta’, ħalli ningħaqdu dejjem bis-sħiħ miegħu,biss, biss, biss. Ftehemna? Niftiehmu 
fil-Qalb Qaddisa, fejn il-Missier ta’ dejjem isib il-għaxqa tiegħu kollha ... infakkruh li l-Qalb 

Ħelwa ta’ Ġesù Tiegħu ssib il-għaxqa tagħha filli tgħammar ma’ wlied il-bnedmin ... 
li llum qed jinħlew jagħmlu straġi... Eh! nitolbu unittamaw! ...”

Bħalma wieħed jista’ jara mid-data ta’ din l-ittra, jiġifieri t-30 
t’April 1942, din l-ittra ġejja mill-eħrex żmien li Malta kienet 
għaddejja minnu matul it-Tieni Gwerra Dinjija. Kien żmien
ta’ ħruxija liema bħala. Żmien fejn mietu ħafna nies. Żmien 
fejn il-ġuħ kien l-ordni tal-ġurnata. Żmien mimli biża’ li llum 
toħroġ fuq saqajk biex imbagħad, ftit minuti wara, lanqas
jiġbruk. L-isplintkers tal-bombi kienu iqattgħuk. Imma x’inhi 
t-tweġiba tal-Madre għal din is-sitwazzjoni iebsa? Żgur li ma 
kinitx li tingħalaq fiha nnifisha. Aqraha sewwa l-ittra! Ismagħha 
mill-ġdid! Jimpurtaha mid-direttur spiritwalitagħha. Tixtieq 
tisma’ leħnu. Mhux le biex tinvadieh. Lanqas biex teħodlu 
l-ħelsien fil-ministeru saċerdotali tiegħu. Iżda tistaqsieh 
ħa tara kif inhu. Titolbu saħansitra li jiktibilha mqar żewġ         
kelmiet.

Nibqgħu mitluqin għal kollox f’dak             
              il-Ħdan Patern!

Patri Mario Attard OFM Cap

Madre Margerita li, bħal ħafna Maltin u Għawdxin, kienet qiegħdha ġġarrab hi stess il-kruha
u s-saħta tal-gwerra, toħroġ minnha nnifsha ħa tgħin. Wara kollox mhux dan li qed jgħallimna   
l-Papa Franġisku? Jiġifieri biex noħorġu minna nfusna u nagħtu dik id-daqqa t’id?Jiġifieri nagħtu 
jdejna lil dawk li tilfu t-triq? Li nkunu ta’ gwida għall-imħawda? U nimsħu d-dmugħ u nfarrġu 
l-qalb ta’ min qata’ qalbu? Inkella jinsab mnikket? Madre Margerita kienet għalliema tad-djalogu. 
Kienet iva esperta fl-arti li tisma’ lill-oħrajn. Li tisma’ dak li ma jgħidux bil-kliem. U mbagħad, 
b’dik il-kelma sabiħa li l-Mulej kien ipoġġilha fuq fommha, biha kienet tfarraġhom!
Kemm tfakkarni fid-diskors li għamel Papa Franġisku nhar it-Tnejn 11 ta’ Jannar 2016!

“‘Bil-fraternità mgħejxa fil-familja tinbet (.....) is-solidarjetà fis-soċjetà’ li tagħmilna 
responsabbli wieħed tal-ieħor.  Dan ikun possibbli jekk fi djarna, kif ukoll fis-soċjetà tagħna,ma 
nħallux l-għejja u l-għadab irabbu l-għeruq, u minflok, nagħtu wisa’ għad-djalogu, li hu l-aħjar 

mediċina kontra l-individwaliżmu li tant niżel fil-fond fil-kultura ta’ żmienna”.

Imma x’inhu s-sies għal dan id-djalogu daqshekk meħtieġ? 
Li nibqgħu mitluqin għal kollox f’dak il-Ħdan Patern! Irridu 
iva nibqgħu mitluqa f’dawn l-idejn ta’ Missierna tas-Sema. U,
dawk l-idejn, irridu nibqgħu nfittxuhom! F’kull waqt ta’ 
ħajjitna!

Min jaf l-għaliex f’ħajjitna għandna daqshekk problemi? 
Forsi biex nitgħallmu nafdaw aktar fil-qawwa ta’ 
Missierna tas-Sema. Forsi biex, fih, aħna nsibu l-qawwa 
li nintreħew aktar f’idejn il-pjan ħelu tiegħu għalina. Mela 
tibżax meta kollox idur kontra r-riħ. Anzi, ifraħ! Tibżax meta tqum gwerra 
kontrik. Anzi! Irringrazzja lill-Mulej għaliha. L-għaliex, sewwasew
f’dak il-mument iebes, tkun qed tingħata grazzja biex tidħol f’kuntatt ma’ 
Missierek tas-Sema. Li jħobbok. Li għandu l-aħjar għalik!

Itlob kuljum it-talba tal-Missierna! Itlobha bil-mod. Ħallieha titfgħek u tħallik għal kollox fi Ħdan 
Patern tiegħu! L-istess bħalma għamlet lil Madre Margerita.
*****************************************************************************

Nifirħu Flimkien
Sr Claudia Zammit

Matul il-ġranet tal-Avvent il-Knisja toffrilna żmien tajjeb li fih tħejjijna biex 
fil- 25 ta’ Diċembru nfakkru t-twelid ta’ Ġesù Tarbija f’Betlem. Min-naħa l-oħra 
fl-istess żmien inkunu mehdija fit-tiżjin tad-djar, tat-toroq tal-ħwienet, 
tal-iskola, taċ-Ċentri u kull post ieħor li fih wieħed jista’ jiltaqa’ ma’ ħaddieħor 
waqt li jaqsam miegħu l-esperjenzi tiegħu.

Fl-iskola tagħna dan sar ukoll biss dis-sena xtaqna nagħtu esperjenza ta’ ferħ differenti minn dik tas-snin 
imgħoddija. Xtaqna nwasslu l-messaġġ li f’dawn il-ġranet wieħed seta’ jkollu ferħ partikulari meta 

jipprova jferraħ lil ħaddieħor. Dan wassalnieh permezz tal-figura tal-qaddis San Nikola.

Dan il-qaddis popolari ħafna mad-dinja kollha twieled lejn tmiem it-tielet seklu wara 
Kristu f ’Patara fil-Liċja – illum tinsab fin-Nofsinhar tat-Turkija. Huwa kellu trobbija 
tajba ħafna. Il-ġenituri tiegħu mietu meta hu kien għadu żgħir. Dawn ħallewlu ħafna 
ġid bħala wirt. Nikola ried jgħix ta’ veru nisrani għalhekk iddeċieda li jgħin lill-foqra u 
jqassam il-ġid kollu bil-moħbi għall-karità. Nikola kien maħbub minn kulħadd u baqa’ 
maħbub meta sar Isqof ta’ Mira ta’ età żgħira. Huwa baqa’ jgħin lil min hu fil-bżonn u 
kien jieħu gost iqassam ir-rigali.

Mhux ta’ b’xejn li San Nikola hu meqjum bħala patrun jew protettur ta’ 
ħafna, fost l-oħrajn insibuh patrun tat-tfal. Il-ġenorożità ta’ San Nikola 
wasslet biex minn l-immaġini ta’ dan il-qaddis żviluppa l-figura ta’ Santa 
Klaws, li n-naħa tagħna sirna nsejħulu “Father Christmas”.

It-tfal kollha tal-iskola ngħataw fuljett adattat skont l-età tagħhom dwar il-ħajja ta’ dan il-qaddis. 
Fakkarniehom ukoll li l-ewwel rigali fil-lejl tal-Milied qassamhom San Nikola u ma waqafx hemm. Huwa 
baqa’ jqassam ġidu tul ħajtu kollha, għaliex il-karità mhijiex xi ħaġa tal-okkażjoni, iżda hija mod ta’ kif 
wieħed jgħix: hija l-ħajja tan-Nisrani.

Huwa mingħand dan il-qaddis li aħna ksibna d-drawwa li nagħtu 
r-rigali lil xulxin fil-Milied. B’dan il-ħsieb waqt iċ-ċelebrażżjoni 
tal-quddiesa bis-sehem tat-tfal kollha tal-iskola fil-Parroċċa 
tal-Kunċizzjoni f ’Bormla, qabel l-omelija, tela’ fuq lartal tifel liebes 
ta’ San Nikola bil-Bambin f ’idejh. Huwa sellem lit-tfal bit-tislima: 
“Ġibtilkom lil Ġesù Bambin”. Dan ġie mqiegħed f ’post xieraq fuq 
l-artal waqt li żewġ raprezzentanti minn kull klassi offrew 
il-preserves u l-ġugarelli li ġabu sħabhom u tpoġġew mad-dawra 

tal-artal. Wara dawn l-oġġetti ngħataw lill-emigranti u lill-familji fil-bżonn. L-offerta ġeneruża tat-tfal 
uriet li l-messaġġ li San Nikola ħalla wara mewtu wasal għandhom u għand il-familji tagħhom.

Wara ġew mistiedna l-għalliema kollha biex jitilgħu fuq l-artal. Kull waħda ngħatat borża li fiha kien 
hemm bambin ċkejken għal kull tifel u tifla tal-klassi bi ħsieb ċkejken li kienet tgħid il-Venerabbli Qad-
dejja ta’ Alla Madre Margerita, il-Fundatriċi. “L-imħabba kbira ta’ Alla ssir bniedem.... Issir Tarbija!!!! Fuq 
Kollox issir Ostja żgħira”. Dawn tbierku minn Fr Rueben Vella u tqassmu lit-tfal. Ingħata wkoll 
gingerbread imdaqqas fuq xbieha ta’ San Nikola. Minkejja x-xogħol u l-preparazzjoni li talbet din 
l-attività, ilkoll esperjenzajna l-ferħ veru li t-Tarbija ta’ Betlem biss tista’ tagħti. Bħal San Nikola, aħna 
stajna nkunu strument ta’ paċi u ta’ ferħ ma’ ħafna nies u familji li matul dawn il-ġranet ikunu għaddejja 
minn żmien diffiċli.



Frar 2017                                                                                                                                 6

The call to cultivate and protect “our common home” – Mother Earth – is the 
focus of Pope Francis’ Encyclical letter “Laudato Si”. In it he expresses his 
concern regarding the fact that “parents can be prone to impulsive and 

wasteful consumption, which then affects their children.” (162).  “We can no longer speak of sus-
tainable development apart from intergenerational solidarity…the environment is on loan to each 
generation which must then hand it on to the next.” (159). It is because we 
stop to reflect on the important question Pope Francis presents in the same 
Encyclical letter:  “What kind of world do we want to leave to … children 
who are now growing up?”, (160), that we, as educators, plan different 
projects for our students to make them more aware of the importance of 
protecting our environment.  

One such project, in which the school participates year after year, is the European 
Week for Waste Reduction. This year the theme focused on reducing packaging 
waste, and the staff, parents and students came up with diverse ideas on how we 
could put this into action. We collected packaging waste from homes and shops 
and throughout the week each class was busily engaged in different activities:  

shoe boxes were turned into gift and storage boxes, Styrofoam packaging was transformed into 
lilies, cork tops, toilet paper rolls and other waste material became Christmas decorations. Year 6 
students also wrote to a number of pharmaceutical companies in different countries, asking them 
to reduce the amount of waste resulting from foil packaging of different medicines. The most 
time-consuming activity of all, involving all the students from Kinder 1 to Year 
6 was the grand mural in the school yard, entitled “A window to the future”, 
all done with waste material: a broken bin and water tank top, brown paper, 
plastic bottles and tops, sacks, newspapers, bubble wrap, Styrofoam packing, 
and construction waste. The children were truly proud of the finished product.

Besides the direct outcome of the above activities in reducing waste, there was a positive ripple 
effect on society at large in various ways. The shoe boxes “sold” raised funds for the Dr Klown 
organization; the foam flowers were presented to the elderly who truly appreciated the children’s 
thoughtfulness; and the pupils can now enjoy a work of art they themselves created, all year 
through.  

In this way, our students are being taught how to build a better future for themselves and for 
others, as the patron saint of our school – St Francis – taught us.  

“Laudato Si”
EWWR Project.

Sr Francesca Abela

Prosit lil kull min ħa sehem 
fil-kompetizzjoni Paċi u Ġid No.85 
t’Otturbru 2016 u r-rebbieħa huma: 
Mathias Gorg Muscat (Yr 5, St Francis 
Gozo) u Stefania Livori (Form 1, St Francis 
Sliema).

Ir-rebbieħ/a tal-kompetizzjoni qed j/tingħata 
ktieb. Ir-rebbieħ/a jittella’ bix-xorti 
mit-tweġibiet tajba li jaslu mhux aktar tard 
mill-1 t’April 2017. Ibagħtu t-tweġibiet 
tagħkom f’dan l-indirizz:

Kompetizzjoni ‘Paċi u Ġid’
Triq Nazju Falzon,

L-Imsida, MSD 1720

jew 

ħallu t-tweġibiet tagħkom fl-iskejjel 
tas-St. Francis (Msida, Bormla, B’Kara jew 
Rabat Għawdex).

Isem :_______________________                                         Klassi:______________________
Kunjom:_____________________                                         Skola:_______________________

             Paċi u Ġid  
7 Rokna għat-tfal

Tiftixa N.4 Il-Parabbola tas-siġra tat-tin bla frott (ara Luqa 13:6-9)

   
Isem
Kunjom
Skola
Klassi

QALILHOM PARABBOLA

WIEĦED KELLU

TIN IMĦAWWLA 
FROTT GĦALQA

MAR SABX   

SIĠRA JAĦDIMLU

IFITTEX QATT 

SNIN NIĠI

NFITTEX SIBTILHA 

AQLAGĦHA ART TIBQA' SINJUR DEMEL MADWARHA WIEĠBU SENA 

Taf tgħidli min? 
#1

1. Jinżlu barkiet fuq rasu. (Prov. 10, 6)
2. Isib mogħdrija u ħniena. (Għerf 6, 6)
3. Oqgħod għassa għalih. (Sir. 4, 20)
4. Min kien ħadhom fl-eżilju. (Neħ. 7,6)
5. Intbagħat ifejjaq lil Tobit u lil Sara. 
(Tob. 3, 17)
6. Dan kien fl-għalqa, ħa xemxata, u miet. 
     (Ġdt. 8, 3)
7.Telqet lil Nagħomi u marret għand niesha. 
    (Rut 1, 14-15)
8. Kienu nies mill-agħar. (1 Sam. 2, 12)
9. Ġie mogħti minn Salamun għoxrin belt. 
    (1 Slat. 9, 11)
10. Min kien Ismagħel? (Ġen. 16, 15)

NAGĦŻQILHA ĦALLIHA




